პროფესიული მომზადება-გადამზადების პროგრამის ფარგლებში 10 სპეციალისტი პოლონეთში დასაქმდება
 თარიღი:  3 აგვისტო,ხუთშაბათი, 12:00 საათი;
ადგილი: საქართველოს შრომის, ჯანმრთელობისა და სოციალური დაცვის სამინისტრო (წერეთლის 144)
ღონისძიებების შესახებ:  სამუშაოს მაძიებელთა პროფესიული მომზადება გადამზადებისა და კვალიფიკაციის ამაღლების სახელმწიფო პროგრამის ფარგლებში, შედუღების 10 სპეციალისტი, პროფესიულ კოლეჯ  „სპექტრში“ სტაჟირების  წარმატებით   გავლის შემდეგ  პოლონეთში დროებით დასაქმდება. ამის შესახებ საქართველოს შრომის, ჯანმრთელობისა და სოციალური დაცვის მინისტრის მოადგილიე, ზაზა სოფრომაძე ბრიფინგს  გამართავს. 
მიზანი და მნიშვნელობა: მიგრაციის საერთაშორისო ორგანიზაცია (IOM) საქართველოს შრომის, ჯანმრთელობისა და სოციალური დაცვის სამინისტროსთან თანამშრომლობით ახორციელებს საცდელ პროექტს  - „საქართველოს სამუშაო ძალის დროებითი შრომითი მიგრაციის პილოტირება პოლონეთსა და ესტონეთში“. პროექტის ფარგლებში, საზღვარგარეთ დროებითი ლეგალური დასაქმების  შესაძლებლობები,  სირთულეები და რისკები შეფასდება, რაც სახელმწიფოს მიგრაციის სფეროში სახელმწიფოთაშორისი თანამშრომლობის ეფექტიანი მოდელის შემუშავებაში დაეხმარება. პარალელურად, ისრაელთან კვალიფიციური სპეციალისტების ბინადრობისა და საზღვარგარეთ დროებითი ლეგალური დასაქმების შესახებ ხელშეკრულებების გასაფორმებლად მიმდინარეობს მუშაობა. აქტიურად განიხილება ამ მიმართულებით ავსტრიასთან, რუმინეთთან, საბერძნეთთან და კატარის რესპუბლიკასთან თანამშრომლობის გზები.
[bookmark: _GoBack]ძირითადი გზავნილი:  „სამუშაოს მაძიებელთა მომზადება-გადამზადებისა და  კვალიფიკაციის ამაღლების“ სახელმწიფო  პროგრამის ფარგლებში მოსახლეობის დასაქმების ხელშეწყობა.  
რისკები (თუ არ არის, მიუთითეთ): რისკები არ არის;
მთავარი უწყება: ჯანდაცვის სამინისტრო, განათლების სამინსტრო, მიგრაციის საერთაშორისო ორგანიზაცია (IOM)
მოსალოდნელი შედეგი მოქალაქისთვის: სამუშაოს მაძიებელთა საზღვარგარეთ დროებითი ლეგალური დასაქმება;  
 მთავარი სპიკერი:  ჯანდაცვის მინისტრის მოადგილე ზაზა სოფრომაძე,  განათლების მინისტრი მოადგილე ქეთევან ნატრიაშვილი და  მიგრაციის საერთაშორისო ორგანიზაციის (IOM) ხელმძღვანელი ილიანა დერილოვა;
 მოწვეული სტუმრები: განათლების სამინისტროს, მიგრაციის საერთაშორისო ორგანიზაციისწარმომადგენლები, კოლეჯი „სპექტრის“ კურსდამთავრებულები;
გაშუქება:   სატელევიზიო საინფორმაციო გამოშვებები,;  საინფორმაციო სააგენტობი;
ფეისბუქზე განთავსების კამპანია - ღონისძიებების ამსახველი ფოტო  და ვიდეო მასალა განთავსდება  facebook-ზე.

